
				এই পৃষ্ঠাটোৰ বৈধকৰণ হৈছে

বব্ৰুবাহ পৰ্ব্ব





উলুপীয়ে চিত্ৰাঙ্গদা থাকিলেক পৰি।

ৰাজাৰ আগক শীঘ্ৰে দাসী গৈলা লৰি॥৩৪৬

কৰযোৰ কৰি দাসী নমিলেক মাথ।

শুনিয়োক বাৰ্ত্তা কহো মণিপুৰনাথ॥

তুমি ৰণ জিনিবাৰ আসিলোহো শুনি।

আগবাঢ়িবাক আসে অনেক তৰুণী॥৩৪৭

দুই মাৱ তোমাৰ আসিল একে সঙ্গে।

পুত্ৰ ৰণজয় শুনি কৰি মহাৰঙ্গে॥

হাহি মাতি পথত আসিলা দুয়ো আই।

শৰীৰতো দেখো একো ব্যাধি পীড়া নাই॥৩৪৮

অৰ্জ্জুনক মাৰি ৰণ জিনিবাৰ শুনি।

মূৰ্চ্ছা গৈয়া ভূমিত পৰিলা দুয়ো প্ৰাণী॥

দাসীৰ মুখৰ হেন শুনিলন্ত বাণী।

ৰথ এৰি নৃপতি লৱৰ দিলা টানি॥৩৪৯







বব্ৰুবাহনৰ মাতৃদ্বয়ক সান্ত্বনা দান






কান্দন্ত নৃপতি গই মলচিয়া লুই।

দেখন্ত ভূমিতে পৰি আছে মাৱ দুই॥

কৰ্ণৰ কুণ্ডল ছিণ্ডি আছে ঠাই ঠাই।

ছিণ্ডিলেক সাতসৰি দেখিলে ৰাজাই॥৩৫০

আথে বেথে আঙ্কোৱালি ধৰিলন্ত গই।

আখি মুখ মছিলন্ত হাতে পানী লই॥

